
Convenio de colaboracion entre a Conselleria de Educacion, Ciencia, Universidades e
Formacion Profesional e a Asociacion Galega de Corredores e Corredurias de
Seguros para a imparticion de formacion profesional dual intensiva de alta

especializacion da familia de Administracion e Finanzas

MEMORIA XUSTIFICATIVA

A directora xeral de Formacion Profesional da Conselleria de Educacion, Ciencia, Universidades

e Formacion Profesional,

INFORMA:

Que esta Conselleria de Educacion, Ciencia, Universidades e Formacion profesional ten previsto
formalizar coa Asociacién Galega de Corredores e Corredurias de Seguros (Agacose) o
instrumento convencional arriba referido cun periodo de vixencia de catro cursos académicos,

dende a data a sua sinatura.

Que o instrumento convencional ten por obxecto:

Establecer a colaboracién no eido da formacion profesional entre a Conselleria de Educacidn,
Ciencia, Universidades e Formacién Profesional e a Asociacion Galega de Corredores e
Corredurias de Seguros, para a imparticion de ensinanzas de formacidn profesional dual intensiva
de alta especializacion da familia de Administracion e Finanzas no IES Ricardo Mella de Vigo.
Concretamente o ciclo formativo de formacién profesional de grao superior de Administracién e

Finanzas que contara con formacion de alta especializacién en Seguros.

Esta formacién impartirase de xeito compartido entre o centro educativo e as empresas
pertencentes a Asociacion Galega de Corredores e Corredurias de Seguros, garantindo a
adquisicion dos resultados de aprendizaxe establecidos para as ensinanzas conducentes a
obtencién do titulo correspondente. A empresa formara ao alumnado na porcentaxe de horas

que figuren nas ensinanzas deste proxecto FPdual.

Que existe converxencia de intereses entre as entidades asinantes en orde & consecucion do

obxecto referido.

Que o instrumento convencional que se pretende asinar se fundamenta no seguinte:

1.

Na Lei organica 3/2022, do 31 de marzo, de ordenacién e integraciéon da formacion
profesional, especifica no seu artigo 55 que o caracter dual da formacién profesional se
desenvolverd mediante unha distribucién adecuada dos procesos formativos entre os
centros de formacién profesional e as empresas ou os organismos equiparados,
contribuindo ambos ao logro das competencias previstas en cada oferta de formacion, e
que se promovera a corresponsabilidade coa formacion profesional dos centros e das
empresas ou dos organismos equiparados.

No seu artigo 65 establece que todas as ofertas formativas de formacién profesional,
efectuaranse, con caracter xeral, baixo o réxime xeral ou o réxime intensivo, e no artigo
67 indica que o réxime intensivo caracterizase por unha duracién da formacién na empresa
ou organismo equiparado superior 0 35% da duracién total da formacién, participacién da
empresa ou organismo equiparado en mais dun 30% dos resultados de aprendizaxe e a

existencia dun contrato de formacién coa empresa.

No Decreto 20/2026, do 9 de marzo, polo que se establece a ordenacion xeral da formacion
profesional do sistema educativo de Galicia, no seu artigo 3.d) contempla entre os
principios da formacion profesional do sistema educativo de Galicia:
Articular a colaboraciéon publico-privada identificando as necesidades de
formacion e capacitacién, as actuais e de futuro, implicando as empresas ou
institucions na formacion, asi como nas actuacions de difusién e de orientacion
profesional do Sistema de formacién profesional.
Dotar das mellores competencias docentes ao profesorado de formacién
profesional.
Garantir a excelencia na formacidn profesional de Galicia.
E no seu artigo 19 sobre as ofertas e formacidns especificas, contempla que dada a
estrutura modular dos graos D e E, e os seus niveis basico, medio e superior, poderanse
autorizar ofertas desefiadas & medida do tecido produtivo de Galicia, consistentes en

itinerarios formativos de graos D e E, do mesmo ou de distintos niveis, xa sexa de forma

Cargo: Directora Xeral

completa ou xa de forma parcial, ou engadindo médulos ou parte deses médulos. Estas

organizaciéns formativas poderan constituir unha oferta en alta especializacion.

3. Que a Asociacién Galega de Corredores e Corredurias de Seguros e unha organizacion
empresarial fundada no ano 1995 encargada de representar, defender e formar aos
profesionais da mediacién de seguros independentes dentro da Comunidade Auténoma de

Galicia. Entre os seus asociados encontranse empresas das catro provincias galegas.

4. Que tanto a Conselleria de Educacion, Ciencia, Universidades e Formacion Profesional como
a Asociacion Galega de Corredores e Corredurias de Seguros estan dispostas a colaborar en
todos aqueles aspectos que melloren as competencias do alumnado de formacién
profesional e se adapten as actuais necesidades formativas do mercado laboral e asi

conduzan a unha 6ptima insercién laboral deste alumnado.

En atencién ao exposto, e a fin de dar cumprimento ao preceptuado no artigo 15.2. da Lei 1/2016, de
18 de xaneiro, de transparencia e bo goberno, estimase xustificado o recurso a sinatura do convenio

que se pretende, con exclusion doutras figuras.
E para que conste, asinase esta memoria en Santiago de Compostela.

Maria Eugenia Pérez Fernandez

Directora Xeral de Formacién Profesional

